ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը
       Հայաստանի Հանրապետության 2024  թվականի պետական բյուջեով  հաստատված 1206 «Սոցիալական պաշտպանության համակարգի բարեփոխումներ» ծրագրի (այսուհետև՝ Ծրագիր) ավարտը նախատեսված է 2024 թվականի հունիսի 30-ը, սակայն բավականին աշխատանքներ կան իրականացնելու, ինչպես նաև «Սոցիալական պաշտպանության վարչարարության II ծրագրի» թիվ 5398-AM  վարկային համաձայնագրի շրջանակներում 10 անհատ տեղական խորհրդատուներին վճարելու, ինչպես նաև հարկային պարտավորությունները կատարելու համար նախատեսվում է իրականացնել վերաբաշխում։ 

2. Ընթացիկ իրավիճակը և խնդիրները
          Նախագծով առաջարկվում է նախարարության կողմից իրականացվող վարկային ծրագրի միջոցառումների միջև կատարել հետևյալ վերաբաշխումները՝

1206 «Սոցիալական պաշտպանության համակարգի բարեփոխումներ» ծրագրի 11001 «Համաշխարհային բանկի աջակցությամբ իրականացվող սոցիալական պաշտպանության ոլորտի վարչարարության երկրորդ ծրագիր» միջոցառման շրջանակներում 4861 «Այլ ծախսեր» հոդվածով ՀՀ պետական բյուջեով առաջին կիսամյակի, ինչպես նաև ամբողջ տարվա համար վարկային միջոցներից նախատեսված է 30,730.0 հազար ՀՀ դրամ, որից արդեն իսկ ծախսվել է 17,5 մլն դրամը, իսկ ՀՀ համաֆինանսավորման մասով՝ 6,270․0 հազար դրամ, որից արդեն իսկ ծախսվել է 5,197․0 հազար դրամ, 
ա․ պայմանագրային պարտավորությունը կազմում է 16,000.0 հազ․ դրամ, որից վարկային միջոցներից 10,000․0 հազ․ դրամ, համաֆինանսավորում՝ 6,000․0 հազ. դրամ, որը ձևավորվում է Ծրագիրը սպասարկող 10 անհատ տեղական խորհրդատուներին՝ աշխատակիցներին (Ծրագրի համակարգող, ֆինանսական կառավարման մասնագետ, գնումների մասնագետ, իրավաբան, ինժիներ, մոնիթորինգի մասնագետ և այլն)  մինչև ծրագրի ավարտը՝ 2024 թվականի հունիսի 30-ը վճարելու համար, ինչպես նաև 4861 Այլ ծախսեր հոդվածով այլ խորհրդատվական ծառայություններ ձեռքբերելու համար, իսկ համաֆինանսավորումը անհրաժեշտ է հարկային պարտավորությունները կատարելու համար։ 
Հարկ ենք համարում նշել, որ խորհրդատուների վճարման համար ֆոնդը նախատեսված է եղել 8 անհատ խորհրդատուների համար, ինչպես նաև ծրագրի շրջանակներում ներգրավված խորհրդատվական ծառայություններ մատուցող 1 կազմակերպության մատուցած ծառայությունների դիմաց վճարելու համար,  սակայն հետագայում շարունակական ծավալուն աշխատանքների պատշաճ իրականացմամբ, ինչպես նաև ծրագրի ավարտով պայմանավորված Համաշխարհային բանկի հետ համաձայնությամբ անհատ խորհրդատուների թվաքանակը տարեսկզբից ավելացել է 2 անհատ խորհրդատուներով, ինչպես նաև ծրագրի շրջանակներում ներգրավված խորհրդատվական ծառայություններ մատուցող կազմակերպությունների թիվը ևս մեկով:       

1206 «Սոցիալական պաշտպանության համակարգի բարեփոխումներ» ծրագրի 32002 «Համաշխարհային բանկի աջակցությամբ իրականացվող Սոցիալական պաշտպանության վարչարարության երկրորդ ծրագրի շրջանակներում սարքավորումների, ծրագրային ապահովման և աշխատանքային միջավայրի արդիականացում» 

[bookmark: _GoBack]Սույն միջոցառման 5121 «Տրանսպորտային սարքավորումեր» հոդվածով ՀՀ պետական բյուջեով առաջին կիսամյակի համար վարկային միջոցներից նախատեսված է 253,333.0 հազար ՀՀ դրամ, իսկ ՀՀ համաֆինանսավորման մասով՝ 50,667․0 հազար դրամ, որի շրջանակներում նախատեսվում է իրականացնել 15 ավտոմեքենայի գնում: Ըստ նախնական գնահատականի մեքենաների միջին արժեքը մոտ 19 մլն. դրամ է և ակնկալվում է տնտեսում 19 մլն. դրամի չափով, ինչից ելնելով առաջարկվում է կատարել վերաբաշխում: Միաժամանակ հայտնում ենք, որ ավտոմեքենաների գնման մրցույթները մեծամասամբ ավարտվել են և տնտեսումներն արդեն տեսանելի:    
Սույն փոփոխությունն ազդեցություն չի ունենալու միջոցառման արդյունքային ցուցանիշների վրա։
 Հիմք ընդունելով վերոնշյալը առաջարկվում է 1206 «Սոցիալական պաշտպանության համակարգի բարեփոխումներ» ծրագրի 32002 «Համաշխարհային բանկի աջակցությամբ իրականացվող Սոցիալական պաշտպանության վարչարարության երկրորդ ծրագրի շրջանակներում սարքավորումների, ծրագրային ապահովման և աշխատանքային միջավայրի արդիականացում» միջոցառման 5121 «Տրանսպորտային սարքավորումեր» հոդվածով նախատեսված վարկային միջոցներից վերաբաշխել 10,000․0 հազար դրամ 1206 «Սոցիալական պաշտպանության համակարգի բարեփոխումներ» ծրագրի 11001 «Համաշխարհային բանկի աջակցությամբ իրականացվող սոցիալական պաշտպանության ոլորտի վարչարարության երկրորդ ծրագիր» միջոցառման 4861 «Այլ ծախսեր» հոդված, իսկ համաֆինանսավորման միջոցներից՝ 6,000․0 հազար դրամ։ 
 
3. Ակնկալվող արդյունքը
	«Համաշխարհային բանկի աջակցությամբ իրականացվող սոցիալական պաշտպանության ոլորտի վարչարարության երկրորդ ծրագիր» միջոցառման իրականացում տեղական անհատ խորհրդատուներին վճարում և հարկային պարտավորությունների իրականացում:

4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում ծախսերի ավելացում չի նախատեսվում:
5. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ Կառավարության 2021-2026թթ. ծրագրի «4. ՄԱՐԴԿԱՅԻՆ ԿԱՊԻՏԱԼԻ ԶԱՐԳԱՑՈՒՄ» բաժնի «4.6 ԱՇԽԱՏԱՆՔ ԵՎ ՍՈՑԻԱԼԱԿԱՆ ՊԱՇՏՊԱՆՈՒԹՅՈՒՆ» ենթաբաժնի դրույթներ.
 - Կառավարությունը հզորացնելու է նոր ձևավորված Միասնական սոցիալական ծառայությունը: 


